
KIRISH

Ushbu dastur o’simliklar fiziologiyasi uslublari fani predmeti, tarixi, maqsadi va vazifalari; fanning tadqiqot uslublari, obyektlari; o’simliklar fiziologiyasi uslublarining boshqa fanlar bilan o’zaro bog’liqligi; hozirgi zamon o’simliklar fiziologiyasi uslublari fanining asosiy metodologik aspektlari; fanning  qishloq xo’jaligidagi,  sanoat va ekologik muammolarni yechishdagi o’rni; o’simliklar fiziologiyasi uslublari o’simliklar tanasida sodir bo’ladigan tiriklik jarayonlari, metabolizm qonunyatlarini; fanning nazorat turlari va baholash mezonlari; o’simliklar fiziologiyasi uslublarining biologiyadan mutaxassis tayyorlashdagi o’rni kabi masalalarni qamraydi. 
O’quv fanining maqsadi va vazifalari
O’simliklar fiziologiyasi uslublarini o’qitishdan maqsad talabalarga hozirgi zamon biologiyasi va  chegaradosh fanlar yutuqlariga asoslanib  o’simliklar fiziologiyasi fanining ob`ektlarini  tadqiq etishdan iborat. 

O’simliklar hayotiy jarayonlari juda murakkab bo’lib, biolog talabalar o’simliklar hayotidagi xilma-xil murakkab jarayonlar bilan tanishishlari, tajribada o’rganishlari va inson hayotidagi ahamiyati haqida  tassavurga  ega bo’lishlari kerak.

“O’simliklar fiziologiyasi uslublari”ni o’rganish quyidagi vazifalarni qamraydi: o’simlik hujayrasi fiziologiyasini,   fotosintez, nafas olishi, suv rejimi, ildiz orqali oziqlanishi, o’sish va rivojlanish noqulay omillarning o`simliklarga ta`siri kabi hayotiy jarayonlarni o’rganadigan uslublarini o’rganishdir.

Nazariy bilim olish bilan birga talabalar mikroskop, sentrifuga bilan o’simlik hujayrasida yuz beradigan fiziologik jarayonlarni aniqlash, barg pigmentlarini ajratish, fotosintez sof mahsuldorligi aniqlash,  nafas olishda sarflangan organik modda, qabul qilingan kislorod, ajralib chiqqan CO2 miqdorini hisobga olish, nafas olish koefisentini, o’simlik tanasidagi suv miqdori, quruq moddani, ildiz bosimini, ildiz hajmini, transpirasiya jarayonlarini, ChDNS ni, o’simlik tanasidagi suv harakatini aniqlash uslublarini, o’simliklarning ildiz orqali oziqlanish, o’sish va rivojlanish uslublarini, laboratoriya, vegetasion va dala tajribalarini o’tkazishni hamda statistik tahlil qilish usullarini o’rganishlari kerak. 
Fan bo’yicha talabalar bilimiga, ko’nikma va malakasiga qo’yiladigan talablar
Talabalar o’simliklar fiziologiyasi uslublari sohasidan quyidagilarni bilishlari kerak: 
- o’simliklar hayotiy jarayonlarini o’rgangan  talaba hozirgi zamon biologiyasi  doirasida o’simliklarning roli va ularning ahamiyatini chuqur bilishi; 

- qishloq xo’jaligida ekiladigan o’simliklarning   xilma-xilligini va ularning xalq xo’jaligidagi rolini; 

- o’simliklar fiziologiyasi uslublari fanining asoslarini mukammal bilishlari, o’simliklar organizmida kechadigan barcha fiziologik jarayonlarning xilma-xilligi, bu jarayonlar o’simliklarning tana tuzilishi, hayot kechirishi, tabiatda tarqalishi va ko’payishi, rivojlanishidagi o’rni hamda yashash muhiti bilan munosabatlarini bilishi kerak;
-talaba o’simliklarning xususiy va tarixiy taraqqiyot qonuniyatlarini bilishi, turli sistematik guruhlarga xos o’simlik to’qima va organlarida amalga oshadigan fiziologik jarayonlarning turli-tumanligi va ularni o’rganishda qo’llaniladigan biologiya mutaxassisligiga oid zamonaviy tadqiqot uslublarini bilishi va ulardan foydalana olish ko’nikmalariga ega bo’lishi kerak.

-talaba o’simliklarni o’stirishda laboratoriya va vegetasion tajribalar quyish; texnik ekinlarni yetishtirish texnologiyasi; g’o’zani o’stirish va rivojlantirish texnologiyasi; dala tajribalari quyish va hosildorlikni hisoblash; g’o’zani dalada o’stirish va uning hosildorligini hisoblash; turli o’simliklarni o’stirishda tabiiy va sintetik o’sish regulyatorlarini qo’llash; o’simliklar o’sishi va rivojlanishinishini jadallashtirish uchun ayrim asosiy mineral elementlarni qo’llash; o’simliklarni suvli, qumli va tuproqli muhitlarda o’stirish; g’o’zani suvli, qumli va tuproqli muhitlarda o’stirish; defoliantlar, desikantlarni tanlash va qo’llash; paxtani mashina terimiga moslash uchun defoliantlarni qo’llash; to’qima va organlarning nafas olishini monometrik usul bo’yicha aniqlash; to’qima va organlardan fiziologik faol mitoxondriyalarni ajratib olish; ajratib olingan mitoxondriyalarda oksidlanishli fosforlanishni polyarografik usul bo’yicha aniqlash; oksidlanish-qaytarilish fermentlarining faolligini aniqlash; oksidlanishli –fosforlanishni o’rganish uchun turli xil nafas olish ingibitorlarini qo’llash malakalariga ega bo’lish kerak.
Fanning o‘quv rejadagi boshqa fanlar bilan o‘zaro bog‘liqligi va uslubiy jihatdan uzviyligi

O’simliklar fiziologiyasi uslublari fani tanlov fani hisoblanib, 5 semestrda o’qitiladi. Dasturni amalga oshirish o’quv rejasida rejalashtirilgan matematik va tabiiy (oliy matematika, informatika va axborot texnologiyalari, biometriya, fizika, anorganik va analitik kimyo, organik kimyo va fizik va kolloid kimyo), umumkasbiy va ixtisoslik fanlaridan yetarli bilim va ko’nikmalarga ega bo’lishlik talab etiladi Mazkur fan o’quv rejasidagi «O’simliklar fiziologiyasi», «Tuproqshunoslik», «Fitopatologiya»,  «Mikrobiologiya va virusologiya asoslari», «Botanika», «Ekologiya»  fanlari bilan yaqindan aloqador. 

Fanning ishlab chiqarishdagi o’rni
O’simliklar fiziologiyasi uslublari o’simliklar tanasida sodir bo’ladigan jarayonlarni tasnifini o’rganish bilan shug’ullanadi hamda ularni tadqiq etish usullaridan keng foydalaniladi.

Mamlakatimizda ko’pgina qishloq xo’jaligi ekinlari, madaniy hamda manzarali o’simliklar kasallanishi, hosildorlik hamda hosil sifatining pasayishi  qishloq xo’jaligiga katta zarar keltiradi. Shu muammolarni hal qilishda o’simliklar fiziologiyasi uslublari fanining zamonaviy tezkor metodlaridan foydalaniladi. Shuning uchun ushbu fan ishlab chiqarish texnologik tizimining ajralmas bo’g’inidir.

Fanni o’qitishda zamonaviy axborot va pedagogik texnologiyalar
Talabalarning o’simliklar fiziologiyasi uslublari fanini o’zlashtirishlari uchun o’qitishning ilg’or va zamonaviy usullaridan foydalanish, yangi informasion-pedagogik texnologiyalarni tadbiq qilish muhim ahamiyatga egadir. Fanni o’zlashtirishda darslik, o’quv va uslubiy qo’llanmalar, ma’ruza matnlari, tarqatma materiallar, elektron materiallar, virtual stendlar hamda gerbariylardan foydalaniladi. 

Fanning o’qitish turlari dasturda ko’rsatilgan mavzular ma’ruza, amaliy mashg’ulotlar shaklida olib boriladi. Shuningdek atroflicha bilim olishni ta’minlash maqsadida talabalarga mustaqil ish mavzulari ham beriladi.  Uni o’qitishda o’quv dasturlari, kompyuter, o’qitishning ilg’or texnik vositalari, slaydlardan foydalaniladi. Talabalar bilimi  reyting tizimi asosida 100 ballik sistemada baholanadi. 

Fanni zamonaviy pedagogik uslublar – “Klaster”, “Bumerang”, “Debatlar” tarzida o’tish ham ko’zda tutilgandir. Ma’lumotlar ko’rgazmali o’quv qurollari, multimedia, mikroskop, sentrifuga, kolorimetr, SF-26 va boshqa zamonaviy laboratoriya jihozlari yordamida olib boriladi. Ma’ruza, amaliy va laboratoriya darslarida mos ravishdagi ilg’or pedagogik texnologiyalardan foydalaniladi.
ASOSIY QISM
O’simliklar hujayrasining fiziologiyasini o’rganish uslublari

O’simliklar fiziologiyasi uslublari fanining qisqacha rivojlanish tarixi. Tajriba (eksperiment) va tarixiy uslublarning ahamiyati. O’simliklar hujayrasining metabolitik faoliyatini o’rganish uchun qo’llaniladigan asosiy zamonaviy uslublar: xromatografiya, nishonli atomlar, yorug’lik va elektron mikroskoplardan foydalanish, elektroforez,    differensial sentrifugalash, spektrofotometriya va boshqalardan foydalanishning o’ziga xos xususiyatlari. 
  Hujayrada sodir bo’ladigan metabolitik jarayonlarning dinamik xususiyatlarini o’rganadigan asosiy uslublari: protoplazma va organoidlarning harakati, protoplazmaning elastikligi, qovushqoqligi, hujayraning osmotik bosimi, turgor bosimi, plazmoliz, deplazmoliz, plazmoliz turlari, hujayra shirasining konsentrasiyasi, hujayra shirasining so’rish kuchi, o’lik va tirik hujayralarning xususiyatlarini aniqlash kabi uslublaridan foydalanishning ahamiyati.    
O’simliklarning suv rejimini aniqlash uslublari

O’simliklarda suv almashinuvining umumiy xarakteristikasi. Suvning o’simlik hayotidagi ahamiyati, fizik-kimyoviy xossalari. O’simliklarda suvning holati va fraksion tarkibi. Erkin va bog’langan suv.  Hujayraga suv yutilishining asosiy qonuniyatlari. Ildizlarning suvni qabul qilish jarayonlarini kuzatish uslublari. O’simliklarning suvga  bo’lgan talabini aniqlash va ularni suv bilan ta’minlash uslublari. O’simliklarda sodir bo’ladigan transpirasiya jarayonlarini o’rganish uslublari va ularning ahamiyati. Transpirasiya jadalligi, unumdorligi va koeffisiyentini aniqlash uslublari. Ildizning tuzilishi. Ildiz bosimi, guttasiya, transpirasiya va ularning fiziologik ahamiyati. Transpirasiyaning miqdoriy ko’rsatgichlari: jadalligi, mahsuldorligi, transpirasiya koeffisiyenti. Kutikulyar va labchali transpirasiya. Transpirasiya jadalligiga tashqi muhit omillarining ta’siri. Transpirasiyaning sutkalik holati. O’simliklarda suv almashinuvi ekologiyasi. Turli ekologik guruh o’simliklarida suv almashinuvining xususiyatlari va tashqi muhit omillari ta’siriga moslanishi. Sug’orishning fiziologik asoslari. Ildiz hajmini aniqlash uslublari. CHDNS va tuproqning nam sig`imini aniqlash uslublari. Zamonaviy sug`orish uslublari. Sarflangan suv miqdorini aniqlash uslublari. Gidroponika shoroitida o`simliklarni o`stirishning qulayligi.
O’simliklarning mineral oziqlanish jarayonlarini aniqlash uslublari

Mineral oziqlanishning o’simlik hayotidagi ahamiyati. Makro-, mikro- va ultramikroelementlar. O’simliklar hayoti uchun zarur bo’lgan mineral elementlar va ular bilan ta’minlash jarayonlarini o’rganish uslublarining ahamiyati. Tuproq unumdorligi va uning o’simliklarni o’sish va rivojlanishiga ta’sirini aniqlash uslublari.  Vegetasion tajribalar va ularni o’ziga xos xususiyatlari. Tajribani o’tkazish uchun   tuproq va idishlarni tayyorlash. Vegetasion tajribadagi o’simliklarning fiziologik ko’rsatgichlarni aniqlash. Mikroelementlarni qo`llash uslublari. O`simliklarning o’sish jarayoniga mineral oziqlanishning ta`sirini o`rganish. Oziqa aralashmalari. Fiziologik nordon va fiziologik asosli tuzlar. Ionlarning o’zaro ta’siri. O’g’itlashning fiziologik asoslari. O’simliklarni tuproqsiz o’stirish usullari. Gidroponika. O`simliklarning rivojlanishiga mineral oziqlanishning ta`sirini o`rganish uslublari. O`simliklarning kul tarkibini aniqlash uslublari.
Fotosintez jarayonini o’rganish uslublari 

Fotosintez yashil o’simliklarning nodir xususiyatidir. Fotosintezning mohiyati va ahamiyati. O’simlik organizmida energiya va moddalar almashinuvi jarayonlarida fotosintezning o’rni. Fotosintezning Yerdagi hayot uchun ahamiyati. Fotosintez—yorug’lik energiyasining kimyoviy bog’lar energiyasiga transformasiyalanish jarayonidir. Bargning fotosintezlovchi organ sifatida tuzilishidagi o’ziga xos xususiyatlari. Barg optik tizim sifatida. Fotosintetik apparatning strukturaviy tuzilishi. Xloroplastlarning ontogenezi va filogenezi. Asosiy fotosintetik organ xloroplastlarni ajratish, ularning strukturasini, hosil bo’lish sharoitlarini va   funksiyalarini o’rganish uslublari. Xloroplast pigmentlari va ularning miqdorini aniqlash uslublari. Fotosintez jadalligini o’rganishning asosiy uslublari. Dala sharoitida fotosintezni sof mahsuldorligini aniqlash uslublari va ularning ahamiyati.  Fotosintez ekologiyasi. Fotosintezning tashqi sharoit va organizm holatiga bog’likligi. Fotosintetik jarayonlarning sutkalik va mavsumiy ritmlari. Fotosintezining kompensasion nuqtasi. Turli ekologik guruhga mansub o’simliklar fotosintezining o’ziga xos xususiyatlari. Sanoat fitotronikasi va yopiq tizimlar sharoitida fotosintez. Fotosintez va o’simliklarning umumiy mahsuldorligi. Barg sathini aniqlash uslublari. Barg indeksi. Nafas olish va fotosintezni birgalikda aniqlash uslublari. Fotosintezni oshirish uslublari.
O’simliklarning nafas olish uslublari 
Nafas olish jarayoning  o’ziga xos  bosqichlari va ularni aniqlash uslublarining ahamiyati. Nafas olish jarayonida ishtirok etadigan fermentlar faolligini aniqlash. Nafas olish jarayonining jadalligini quruq urug’larda, unayotgan urug’larda va o’simlikning yashil qismlarida aniqlash uslublari. Nafas olish koyeffisiyentini aniqlash uslublari. O’simlik hujayralariga suv qabul qilinish jarayonlarini o’rganish. Nafas olishning konstruktiv metabolizmdagi ahamiyati va hujayraning boshqa vazifalari bilan bog’liqligi. Nafas olish ekologiyasi. Gaz almashinuvining miqdoriy ko’rsatkichlari. Nafas olishning o’simlik biologik xususiyatlari, yoshi, to’qima turi va rivojlanish sharoitiga bog’liqligi. Hosilni saqlashda nafas olishning ahamiyati. Anoksiya va nafas olish tizimlarining unga moslashuvi. Nafas olish o’z-o’zini boshqaruvchi jarayon.
O’simliklarning o’sish va rivojlanish jarayonlarini o’rganish uslublari

       O’simliklarning o’sish va rivojlanishi to’g’risida umumiy tushunchalar. O’sishning umumiy qonuniyatlari. O’sish turlari: apikal, bazal, interkalyar, radial. Dala tajribalarini o’tkazish uchun yer maydonlarini tanlash. Tajriba o’tkazish sxemasini tuzish. Tuproqning fizik kimyoviy xususiyatlari va unumdorligini aniqlash.    Ekologik sharoitlarni aniqlash. Tajribada qo’llaniladigan o’simlik navi va uni ta’minlash uchun zarur bo’lgan o’g’it va suv me’yorlarini aniqlash. Urug’larni ekish.  O’simliklarning o’sish, rivojlanish va fenologiyasini, hamda  fiziologik ko’rsatkichlarini aniqlash uslublari. Laboratoriya sharoitida urug’larni unish quvvati, unuvchanligi va boshga o’ziga xos xususiyatlarini aniqlash uslublari. Rivojlanishni aniqlash uslublari. O’sish va rivojlanish jarayonlarini jadallashtiruvchi moddalar: auksinlar, gibberellinlar va qitokininlarning o’rganish uslublari. O’sish jarayonini sekinlatuvchi moddalar: ABK, yetilen va boshgalarni o’rganish uslublari. O’sish va rivojlanish jarayonini boshqaruvchi birikmalardan qishloq xo’jalik ekinlarining rivojlanishini boshqarish foydalaniladigan uslublar. Defoliantlar, gerbisidlar  va desikantlardan foydalanish uslublari.    O’simliklarning majburiy va fiziologik tinim davrlarini o’rganish uslublari hamda ularni boshqarishning ahamiyati. O’simliklarning harakat shakllari va ularni aniglash uslublari. Tropizm harakatlari, nastik harakatlar, nutasion harakatlar va boshqalarni o’rganish uslublarining xilma-xilligi. Ulardan foydalanish va boshqarish uslublari.     

O’simliklarning noqulay omillariga chidamliligini aniqlash uslublari 
Chidamlilik-o’simliklarning yashash muhitiga moslashuvidir. Ekologik stressga nisbatan o’simliklar adaptiv reaksiyalarining umumiy prinsiplari. O’simliklarning qurg’oqchilikka chidamliligini aniqlash uslublari. Tuproq va atmosfera qurg’oqchiligi. Kserofitlarning qurg’oqchilik sharoitiga moslashtirish yo’llari. Moddalar almashinuvining ortiqcha namlikda buzilishi. Tuproq anaerob mikroorganizmlari faoliyatining faollanishi. O’simliklarga yuqori haroratning ta’siri. Issiqlikka-chidamlilik. Sovuqqa va o’ta sovuqqa chidamlilik. O’simliklarni chiniqtirish. Yashash muhitining o’simliklar qishga chidamligiga ta’siri. Qishki-kuzgi faslda boshqa ob-havo sharoitlarining chidamlilikga ta’siri. Tuproqning sho’rlanishi (sho’rtob, sho’rxok). Sho’rlanish turlari va ularining fiziologik jarayonlarga ta’siri. O’simliklarning sho’rga chidamliligini oshirish usullari. O’simliklarning gazlar va ksenobiotiklarga chidamliligi. O’simliklarning radiasiyaga chidamliligi. O’simliklarning og’ir metallarga chidamliligi. Chidamlilikning umumiy mexanizmlari va moslashishi jarayonining tuzilishi. O’simliklarning kasalliklarga chidamliligi. O’simliklarning fitofaglarga chidamliligini oshirish usullari.
Amaliy mashg‘ulotlarini tashkil etish bo‘yicha tavsiya va ko‘rsatmalar 

Amaliy mashg’ulotlar mavzuning xiliga qarab auditoriyada va dalada o’tkaziladi. Bunda amaliy mashg’ulotlarga oid kitob va qo’llanmalar, tarqatma materiallar, elektron ma’lumotlar, ma’ruza matnlari, jadvallardan va boshqa qo’shimcha materiallardan foydalaniladi. Amaliy mashg’ulotlarini mustaqil bajarishda umumiy texnik qoidalarga rioya qilish. Bajarilgan mustaqil amaliy ish bo’yicha tegishli xulosa qilish va ishni topshirish. Zarur bo’lgan preparat, kimyoviy reaksiyalar va texnik vositalarni to’g’ri tayyorlanganligi va sozligiga ishonch hosil qilish. Amaliy ishlar har bir talaba tomonidan bajariladi. Bunda avvalo talaba bajariladigan amaliy ishning nazariy va amaliy tomonini qisqacha izohlab beradi. So’ngra amaliy ishining bajarilishi davomida olingan natijalarni xulosalab o’z daftariga yozib qo`yadi. Amaliy mashg’ulotlarning natijalari va ushbu xulosalar o’qituvchi tomonidan og’zaki muloqot shaklida tekshiriladi. 

O’simliklar fiziologiyasi fanini o`rganish uslublari bo’yicha amaliy mashg’ulotlarning mavzulari

1. Hujayra tuzilishini o’rganishda sentrifugalardan foydalanish.
2. Ajratib olingan tonoplastning antosian rangni o`tkazmaslik xususiyati. 

3. Protoplazmaning yopishqoqligi hujayraning yoshiga bog`liq ekanligini aniqlash.

4. Barg pigmentlarini aniqlashning kolorimetrik usullari
5. O’simlik materialida suv va quruq modda miqdorini aniqlash.
6. Transpirasiya jadalligi va nisbiy transpirasiyani  tarozida aniqlash
7. Transpirasiya jadalligini tarzion tarozilardan foydalanib aniqlash
8. Barg hujayralarining shimish kuchini Shardakov usulida aniqlash
9. O’simliklarning so’lish koefffisiyentini aniqlash
10. Osmotik bosim. Turgor hodisasi.

11. O`simlik bo`ylab suvning harakatlanishi va sarflanib turishi.
12. Kulning mikrokimyoviy analizi.
13. Oziqa aralashmasidagi ayrim elementlarning bug’doy maysalarining o’sishiga ta’siri.
14. Oziqa aralashmasidagi ayrim elementlarning g’o’za o`simtalari o’sishiga ta’siri (Belousov oziqa eritmasi).

15. Ayrim mineral elementlarning o`simlikni o`sishiga ta`siri.
16. Bug`doy ildizini sof tuzda va tuzlar aralashmasidan tayyarlangan eritmada o`sishi
17. Ildizning umumiy hajmini aniqlash.
18. Fotosintez jadalligini yarim barg usulida aniqlash
19. Fotosintez sof mahsuldorligini aniqlash
20. Fotosintez pigmentlari miqdorini SF da aniqlash. 
21. Tashqi muhit omillarining fotosintez jarayoniga ta’siri. 

22. Unib chiqayotgan urug’larning O2 yutishi va CO2  ajralishi.
23. O’simlik turli organlarining O2 yutishi va CO2  ajratishi.
24. Unayotgan urug`da quruq mqdda kamayishini aniqlash.

25. O’simliklarga O2 yutilishini  quruq moda miqdoriga ta’siri.
26. O’simlik shirasida saxarozani aniqlash.
27. O’simliklarda katalaza faolligini aniqlash.
28. Nafas olish koeffisentini aniqlash.
29. Nafas olish jarayonida sarf bo’lgan organik moddani aniqlash.
30. Tuzlar miqdorining glikofit o’simliklar urug’lari unuvchanligiga ta’siri.

31. Tuzlar miqdorining galofit o’simliklar urug’lari unuvchanligiga ta’siri.

32. O’simlikning turli xil qismlarida kulning miqdori va tarkibini aniqlash.

33. O’simlik ildizlarining  bosim kuchini  “yig’lash” hodsasidan aniqlash
34. Tuproqning to’la nam sig’imini aniqlash
35. Ildizning o’sishiga geteroauksinning ta’siri.

36. Gorizontal mikroskop yordamida o’sishni kuzatish.
37. Dala sharoitida o’simliklarning o’sish va rivojlanishini aniqlash
38.  O’simlik urug’larining unush quvvati va unuchanligini aniqlash
39. O’simliklarning sho’rlikka chidamliligini aniqlash
40. O’simliklarning suvsizlikka chidamliligini aniqlash
41. O’simliklarning issiqlikka chidamliligini aniqlash
Izoh:
Ishchi o‘quv dasturni shakllantirishda amaliy mashg‘ulotlarini o‘quv rejadagi soatlarga mos holda OTM imkoniyati darajasida tanlab bajariladi.

Seminar mashg‘ulotlarini tashkil etish bo‘yicha tavsiya va ko‘rsatmalar:
Seminar mashg’ulotlari talabaning ma’ruzalardan, amaliy mashg’ulotlaridan hamda mustaqil ishlardan olgan bilimini yanada mustahkamlashga va o’zining fikrini, dunyoqarashini erkin va tushunarli etib bayon eta olish qobiliyatini shakllantirishga qaratilgan.
Tavsiya etilayotgan seminar mashg’ulotlarining mavzulari:

1. O’simliklar hujayrasining fiziologiyasini zamonaviy asbob uskunalar yordamida o’rganish. 
2. O’simliklar hujayra protoplazmasining fiziologik xususiyatlari o’rganish. 

3. O’simliklarning suv rejimini o’rganish usullari. 
4. O’simliklarning sug`orish me’yorini, transpiratsiya jadalligini, tuproq namligini va CHDNS ni o’rganish usullari. 
5. O’simliklarning mineral oziqlanish jarayonlarini aniqlash usullari 6.O’simliklarning makroelementlar bilan oziqlantirish jarayonini aniqlash va makroo’g’itlar berish me’yori, muddati hamda usullari

7. O’simliklarning mikroelementlar bilan oziqlantirish va mikroo’g’itlar berish me’yori, muddati hamda usullari.

8. O’simliklarning mineral elementlarga bo’lgan ehtiyojini aniqlashda dala, vegetatsion va laboratoriya tajribalarini o’tkazish. 
9. Fotosintez  pigmentlarini o’rganish usullari. 
10. Fotosintez jadalligini o’rganish usullari. 
11. Dala sharoitida fotosintez jadalligini o’rganish. 
12. Fotosintezni boshqarish usullari. 
13. O’simliklarning nafas olish jadalligini o’rganish usullari. 
14. O’simliklarning nafas olish jadalligini boshqarish usullari. 

15. O’simliklarning o’sish jarayonlarini o’rganish. 

16. O’simliklarning rivojlanish jarayonlarini o’rganish. 
17. O’simliklarning noqulay omillariga chidamliligini aniqlash uslublari. 
18. O’simliklarning noqulay omillar ta’siriga chidamliligini oshirish usullari. 

19. Azotni o’simliklarga ta’sirini aniqlash.
20.Fosforning o’simliklarga ta’sirini aniqlash.
Mustaqil ishni tashkil etishning shakli va mazmuni
Mustaqil ishlash uchun talabalarga o’simliklar fiziologiyasi uslublariga oid ma’lumotlar mavjud bo’lgan turli adabiyotlar tavsiya etiladi. Bundan tashqari zarur hollarda amaliy mashg`ulotlardagi mavjud asbob va uskunalar ham ularni yaxshi biluvchi mutaxassis yoki o’qituvchi ishtirokida talabalar ixtiyoriga beriladi. Mustaqil ishlash uchun beriladigan mavzular va ishlar individual xarakterda bo’lib, talabalarning o’simliklar organizmida boradigan fiziologik jarayonlarni yanada chuqurroq o’rganishga qaratilgandir. Tavsiyalar individual talabga asoslanadi va joriy, oraliq nazorat shaklida yoki referat hamda muloqot tarzida topshiriladi.

Talaba mustaqil ishni tayyorlashda muayyan fanning xususiyatlarini hisobga olgan holda quyidagi shakllardan foydalanish  tavsiya etiladi:

· amaliy mashg’ulotlariga tayyorgarlik ko’rish:

· darslik va o’quv qo’llanmalar bo’yicha fan boblari va mavzularini o’rganish;

· tarqatma materiallar bo’yicha ma’ruzalar qismini o’zlashtirish;

· maxsus adabiyotlar bo’yicha fan bo’limlari yoki mavzulari ustida ishlash:

· yangi texnikalar, texnologiyalar bilan ishlashni o’rganish;

· talabaning o’quv-ilmiy –tadqiqot  ishlarini  bajarish bilan bog’liq bo’lgan fanlar bo’limlari va mavzularni chuqur o’rganish:

· faol va muammoli o’qitish uslublaridan foydalaniladigan o’quv mashg’ulotlari:

taklif etiladigan mustaqil ish mavzulari ro’yxati:

1. O’simliklar hujayrasining fiziologiyasini o’rganish uslublari
2. O’simliklarning suv rejimini aniqlash uslublari
3. O’simliklarning mineral oziqlanish jarayonlarini aniqlash uslublari
4. Fotosintez jarayonini o’rganish uslublari
5. O’simliklarning nafas olish uslublari 
6. O’simliklarning o’sish va rivojlanish jarayonlarini o’rganish uslublari
7. O’simliklarning noqulay omillariga chidamliligini aniqlash uslublari
**Mustaqil ta’lim mavzulari namunaviy o’quv dasturidagi talab asosida o’quv rejadagi soat hajmiga mos holda tanlab olindi.

Dasturning informasion-metodik ta’minoti
Darsni o’tishda mavzularning murakkab va oddiyligiga qarab ta’limning zamonaviy (xususan interfaol) usullari, pedagogik (“Aqliy hujum”, “Muammoli”) va axborot – kommunikasiya (media ta’lim, amaliy dastur paketlari, prezentasion, elektron-didaktik) texnologiyalar qo’llaniladi. Ta’minot vazifasini zamonaviy darsliklar, o’quv qo’llanmalari va boshqa o’quv-uslubiy adabiyotlar, dissertasiyalar, monografiyalar, ilmiy maqolalar, amaliy ko’rsatmalar, elektron adabiyotlar, internet va boshqa ma’lumotlar bajaradi.

Foydalaniladigan darslik va o’quv qo’llanmalar ro’yxati:

